
	1. Պետական գույքի կառավարման կոմիտե
	17 հունվարի 2022

	
	N01/12.7/289-2022

	Հայտնում ենք, որ «Հայաստանի Հանրապետության արտակարգ իրավիճակների նախարարության և Ամերիկայի Միացյալ Նահանգների պաշտպանության դեպարտամենտի միջև կենսաբանական զենքերի  ստեղծման համար օգտագործելի տեխնոլոգիայի, ախտածինների և փորձառության  տարածման կանխարգելման ոլորտում համագործակցության մասին» համաձայնագրի արձանագրության նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն


	2. Ֆինանսների նախարարություն
	[bookmark: _GoBack]21 հունվարի 2022

	
	N 01/5-2/908-2022

	Հայաստանի Հանրապետության արտակարգ իրավիճակների նախարարության և Ամերիկայի Միացյալ Նահանգների պաշտպանության դեպարտամենտի միջև կենսաբանական զենքերի  ստեղծման համար օգտագործելի տեխնոլոգիայի, ախտածինների և փորձառության տարածման կանխարգելման ոլորտում համագործակցության մասին համաձայնագրի արձանագրության նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:

	Ընդունվել է ի գիտություն



	3. Արդարադատության նախարարություն
	18 Հունվար 2022 

	
	N/14.2/1826-2022

	Արձանագրության նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Արձանագրության նախագիծը ենթակա է վավերացման:
	Ընդունվել է ի գիտություն


	4. Արտաքին գործերի նախարարություն
	11 Հունվար 2022

	
	N1111/869-22

	2000թ. հուլիսի 24-ին Հայաստանի Հանրապետության և Ամերիկայի Միացյալ Նահանգների կառավարությունների միջև ստորագրվեց «Զանգվածային ոչնչացման  զենքի տարածմանը հակազդելու բնագավառում համագործակցության մասին» համաձայնագիրը: Այս համաձայնագրի ստորագրումը հնարավորություն ընձեռեց  հետագայում  Կենսաբանական վտանգների նվազեցման ծրագրի շուրջ երկկողմ  համագործակցություն իրականացնելու համար: Արդյունքում, 2010թ. սեպտեմբերի 3-ին Վաշինգտոնում և 2010թ. սեպտեմբերի 16-ին Երևանում ՀՀ արտակարգ իրավիճակների նախարարության և ԱՄՆ պաշտպանության դեպարտամենտի միջև ստորագրվեց «Կենսաբանական զենքերի ստեղծման համար օգտագործելի տեխնոլոգիայի, ախտածինների և փորձառության տարածման կանխարգելման ոլորտում համագործակցության մասին» համաձայնագիրը:
Համաձայնագրի շրջանակներում ամերիկյան կողմից տրամադրվող նյութերի, ապրանքների, սարքավորումների, պարագաների, տեխնոլոգիաների, վերապատրաստման ու ծառայությունների ընդհանուր արժեքը չպետք է գերազանցի 9,000,000 ԱՄՆ դոլարը: Պաշտպանության դեպարտամենտի կողմից ՀՀ արտակարգ իրավիճակների նախարարությանը ԱԻՆ տրամադրվող օժանդակությունը կարող է նաև ներառել կենսաբանական ոլորտում համատեղ հետազոտությունների կատարում, կենսաբանական վտանգավոր հարուցիչների հայտնաբերում և դրանց հակազդում, ինչպես նաև կենսաբանական նյութերի պաշտպանություն, վերահսկման և հաշվետվության բարելավում:
Համաձայնագրի մեկ այլ դրույթ սահմանում է, որ ՀՀ ԱԻՆ-ը պետք է համախմբի և պահեստավորի վտանգավոր բոլոր ախտածինները՝ ՀՀ կառավարության կողմից ընտրված և ԱՄՆ կառավարության հետ համաձայնեցված ՀՀ առողջապահության նախարարության լաբորատորիայում: Այն վտանգավոր ախտածինները, որոնք գտնվում են համաձայնեցված լաբորատորիայում, պետք է մնան այնտեղ, եթե դրանք չեն ոչնչացվել կամ կողմերի միջև դրանց տեղափոխման վերաբերյալ գրավոր համաձայնություն ձեռք չի բերվել: Համաձայնագրի IV հոդվածի 5-րդ կետում հայկական կողմը պարտավորվում է ԱՄՆ պաշտպանության դեպարտամենտին փոխանցել պահանջված այն վտանգավոր ախտածինների նմուշները, որոնք հավաքվել են ՀՀ-ում պրոֆիլակտիկ, պաշտպանական կամ այլ խաղաղ նպատակներով: Պետք է փոխանցվեն նաև համաճարակաբանական տվյալները:
Հաշվի առնելով, որ առաջիկայում նախատեսվող ՀՀ կենսանվտանգության և կենսապահովման ոլորտը կարգավորող համապարփակ օրենքի ընդունմամբ հստակ ամրագրվելու է, որ հայկական կողմը որևէ պետության պարտավոր չէ տրամադրել ախտածինների նմուշներ, ինչպես նաև կենսանվտանգության և կենսապահովման ոլորտում միջազգային համագործակցության շրջանակներում գործընկերների հետ հավասարակշռված քաղաքականության ապահովման անհրաժեշտությունից, առաջարկվում է փոփոխել Համաձայնագրի IV հոդվածի 5-րդ կետը: 
Ելնելով վերոգրյալից՝ ՀՀ արտաքին գործերի նախարարությունը նպատակահարմար է գտնում՝ «Հայաստանի Հանրապետության արտակարգ իրավիճակների նախարարության և Ամերիկայի Միացյալ Նահանգների պաշտպանության դեպարտամենտի միջև կենսաբանական զենքերի ստեղծման համար օգտագործելի տեխնոլոգիայի, ախտածինների և փորձառության տարածման կանխարգելման ոլորտում համագործակցության մասին համաձայնագրի արձանագրության ստորագրումը: Այն համապատասխանում է ՀՀ վարած արտաքին քաղաքականությանը և ստանձնած միջազգային պարտավորություններին:
	Ընդունվել է ի գիտություն





